
Daan

kilim saikin buklas tu aikusnadaan

haitu
kusia maiasang tu daan hai
mahalimudung

kusia ludun tu daan hai supahan

mas daanzaiku

maidadaingaz tu sin-katdaan hai

supah hailang sia daantan
mailantangus tu sin-udaan hai
mahatuhatu

anhanuun a sin-alhuhumis mas
punal

kalintunghazun a taiklas mas
balivusan

daan hai tahdutan mas batu
siinmas minupaluh tu lukis
minsupahanin mas tunuh

kankan saikin mas davaz sia
mabukzavan

haizan sia kama ~ kakaunun
siinmas mahusbu tu bungka

maza dannkuis hai makuang
lahaiban

maszang maku-uni kancihin tu
bantas

mudadaan

ma-aipi macingkul

sintuhu ka paliskadaan tu

“a sa tu makataina sia
tunuhcia

kaa tu kandahda

kilimav a Adal sinbuhas mas
mailas tu sihi

asa hasiap mapavaaz mas cici
tu kaindapanan

kaa tu latasban hanupan tu
hais

sinhaili hai asa tu asahun”

kantulun saikin mas
paliskadaan tu sintahu

kilim itu Adal sinbuhas tu
lukis

masulut itu hanvang tu mainu
itu madadaingaz tu lahaiban

isnangu saikin tu minudadaan
aat

islunghu sia silasdaan
malishut mas itu cina tu
halinga

mapatas itu anak-anak tu
lainithaiban

taunasia buklas tu aikusnadaan

